
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 

Baxronova Dilrabo Keldiyorovna –  filologiya fanlari 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Detektiv asar syujetida retrospeksiya – avval bo‘lib o‘tgan voqeani eslash muhim ahamiyatga ega. 
Bu usul asosida jinoyat sabablari va uning yashirin motivlari, qahramonlarning sirli harakatlari yoritiladi hamda 
detektiv mazmun yanada chuqur ifodalanadi, jinoyatga doir ko‘plab axborot, faktik ma’lumotlar beriladi. Mazkur 
maqolada O‘lmas Umarbekovning “Yoz yomg‘iri” qissasida jinoyatni ochishda retrospeksiya usulidan qanday 
foydalanilgani tahlil etilgan. Shuningdek, yurist-talabalarga ushbu detektiv qissani o‘qitishning ahamiyati haqida 
so‘z yuritilgan. 

Kalit soʻzlar: retrospeksiya, detektiv asar, badiiy matn, badiiy priyom, syujet, jinoyat sababi, faktik ma’lumotlar, 
“Yoz yomg‘iri” qissasi. 

DOI: https://doi.org/10.47390/SPR1342V6I2Y2026N28  

Kirish. Detektiv asarlar syujetining qiziqarli bo‘lishi, o‘quvchining diqqatini o‘ziga jalb 

qila olishining bir necha badiiy priyomlari bor. Shunday usullardan biri retrospeksiya usulidir. 

Retrospeksiya (lot. retrospectio – orqaga nazar tashlash) – asarda voqealar rivojini to‘xtatib, 

o‘tmishda sodir bo‘lgan hodisalarga qaytish orqali syujetni ochib berish, badiiy matnda 

o‘quvchini oldingi mazmun va faktik ma’lumotlar bilan bog‘lash usuli. U o‘quvchining matn 

haqidagi tasavvurini shakllantirishda muhim rol o‘ynaydi, o‘tmishga doir havolalarni o‘z ichiga 

olishi bilan qahramonlar hayotidagi bugungi muammolarni osonroq tushunishga yordam 

beradi [1].  

Retrospeksiya badiiy asardagi voqealarni izohlash, tushuntirishda muhim omil sanaladi. 

Uning vositasida uzundan-uzoq voqealar bayoni bir lahzalik xotira sifatida qisqagina ikki-uch 

jumlada ifodalanadi. Qisqa, biroq mazmunni ochib beruvchi eslamalar asar kompozitsiyasi, 

voqealar bayoniga singib ketgani bois ularni hikoya ichidagi kichik hikoya ekanligi u qadar 

bilinmaydi. 

Material va metodlar. Retrospeksiya ayniqsa detektiv asarlarda alohida o‘rin tutadi. Bu 

xususda O.Lapina [1], I.Guseynova [2], L.Kryukova [3] kabi olimalar o‘z tadqiqotlarida to‘xtalib 

o‘tishgan. Mutaxassislar detektiv asarlarda o‘tmishga qaytib ish ko‘rish ustuvorligini ta’kidlab, 

zamonaviy adabiyotda hatto retro detektiv asarlar ommalashayotganini qayd etishmoqda.  

Retro detektiv hikoyalar uchun o‘tmishdagi haqiqiy tarixiy voqealar, qahramonlar va jinoyatlar 

obyekt sifatida olinadi. Biroq retro komponent badiiy adabiyotga xos badiiy to‘qima asosida 

haqiqiy tarixiy va madaniy kontekstdan uzoqlashtiriladi.  Retroga ishonch bag‘ishlash uchun 

muallif ensiklopedik va mifologik qarashlarga murojaat qiladi, shu bilan o‘tmish va bugun, 

tarixiy haqiqat va badiiy adabiyot o‘rtasidagi muvozanatni saqlaydi [2]. Ta’kidlash lozimki, 

retro detektiv asar muallifi qat’iy ilmiy-tarixiy aniqlikni da‘vo qilmasdan, o‘quvchiga o‘tmish 

bilan tanishuv imkonini beradi, o‘z qarashi asosida tarixiy haqiqatni mushohada qilish, 

anglashga  yordam beradi.  

Ko‘rinib turibdiki, retro – oldinga qaytish, avval bo‘lib o‘tgan voqeani ortda turib eslash 

detektiv asarlarning muhim xususiyati. Bu usul asosida jinoyat sabablari va uning yashirin 

motivlari, qahramonlarning sirli harakatlari yoritiladi hamda detektiv mazmun yanada chuqur 

ifodalanadi. Fikrimizni o‘zbek adabiyotida  birinchi detektiv asar deya e’tirof etilgan O‘lmas 

Umarbekovning “Yoz yomg‘iri” qissasi misolida ko‘rib o‘tamiz.  

Tadqiqot natijalari. “Yoz yomg‘iri”  qissasi yurisprudensiya yo‘nalishida tahsil oladigan 

talabalar uchun boy o‘quv materiali bera oladi. Qissa janr talablari, badiiy ijod qonuniyatlari 

nuqtayi nazaridan yuqori baholanmasligi mumkindir, biroq yuridik masalalarni o‘rganish, 

tahlil qilish jihatidan alohida ahamiyat kasb etadi. Asarni o‘qitish orqali huquqshunos-

talabalarning mantiqiy tafakkurini rivоjlantirish, jinoyat-surishtiruv harakatlari olib borish, 

dalillarni to‘plash va tasniflashni o‘rganish, protsessual harakatlarni olib borish va uni 

rasmiylashtirish, bahs-munоzaralarda ishtirоk etish va o‘z fikrini оg‘zaki va yozma shaklda 

aniq, izchil, ravоn ifоdalashga erishish mumkin. Ayniqsa asarda jinoyat ishiga aloqador 

retrospektiv ma’lumotlarni tizimli o‘rganish jinoiy odil sudlov yo‘nalishida tahsil olayotgan 

talabalarda kasbiy ko‘nikmalar shakllanishiga yordam berishi shubhasiz.    

 Asar “Bu kun… 197… -yilning 22-avgusti, tramvay haydovchi qiz Munira Shayxuddinova 

xotirasidan  umr bo‘yi o‘chmaydi” [4.3], degan jumlalar bilan boshlanadi. Yozuvchi 

boshlanmadanoq o’quvchi diqqatini asar voqeligiga qaratib, uni mavhum va qandaydir 

kutilmagan holat mavjudligiga ishontiradi. Bu sirlilik na’matak butalari orasida yotgan yosh bir 

juvonning jasadini ko’rish orqali ochiladi.  Biror marta o’lim holati, ayniqsa, shafqatsiz ravishda 

o’ldirilgan shaxsning jasadini o’z ko’zi bilan ko’rmagan kishi qanday holatga tushadi? O‘quvchi 

ham jasadni ko‘rgan Munira holatini, uning qo’rquv, tahlika va sarosima iskanjasida qolib 

temiryo’lchi amakining ko’rsatmasi bilan idoraga – tez yordamga qo’ngiroq qilish uchun 

shpallar ustidan yugurib ketganini aniq tasavvur qiladi.  

O‘lmas Umarbekovning “Yoz yomg‘iri” qissasida o‘tmishga murojaat, oldin sodir etilgan, 

bo‘lib o‘tgan voqea, hodisa, axborotlarni eslash, ularni hozirgi zamon kontekstida tahlil qilish 

uslubi ustuvor. Muallif asarda  retrospeksiyani mahorat bilan qo‘llagani bois jinoyat ishini 

ochish jarayonida o‘quvchi qahramonlar hayoti, dunyoqarashi, psixolg‘iyasini bilan to‘la 

tanishib boraveradi.  Eslash, xotirlash fonida adib qotillik qurboni bo‘lgan Munisxon 

Saidovaning hayoti, xarakterini ochib beradi. Bunda uning eri Rahim Saidov bilan 

munosabatlari va qotillik sodir bo‘lishiga yaqin kunlar tasviri berilib, keyingi voqealarda 

aniqlangan jinoyat ishi yuzasidan olib borilgan surishtiruv-tergov harakatlari tasvirlanadi. Asar 

retrospektiv usulni qo‘llash shartiga binoan kulminatsiyadan boshlanadi. Surishtiruv 

jarayonida yuzaga keladigan muammolar yechimi ham orqaga qaytish – retrospeksiya usulida 

hal etiladi.  

Tadqiqot natijalari tahlili. Asarda jinoyatni ochish jarayonida kapitan Sobir Aliyev 

tomonidan eslangan, oldin sodir etilgan quyidagi jinoyatlar ortga qaytish fonida bayon etilgan: 

1. Kasalxona orqasidagi noqonuniy gazlama ishlab chiqarilayotgan sexning 

aniqlanishi.  Har qanday jinoyat ishini ochish ma’lum muddat talab qiladi. Vaqt 

tushunchasi jinoyat ishini ochishda muhim ahamiyatga ega. Ilmiy manbalarda 

jinoyat ishini ochishda vaqt tushunchasi asosan jinoyat sodir etilgani yoki unga 

tayyorgarlik haqidagi ma’lumot (ariza, xabar) kelib tushgandan keyin prokuror, 

tergovchi, surishtiruvchi yoki sudyaning harakatlanish muddatini bildirishi 

ta’kidlangan. Jinoyat ishini ochishda vaqt tezkorlik va qonuniy tartibga rioya 

qilishni anglatar ekan, “Yoz yomg‘iri”da ham kapitan Sobir Aliyev na’matak butalari 

ostidan topilgan jasad – yosh bir juvonning o‘ldirilishi bilan bog‘liq jinoyat ishi 

qancha vaqtgacha cho‘zilishini o‘ylaydi. U ishdan mehnat ta’tiliga chiqib, xotini 

Sanobar bilan Truskovetskka dam olishga ketmoqchi bo‘lib turganda yangi ishning 

unga topshirilishi sayohatni bekor qiladi.  Yangi ish qanchon yakuniga yetadi, bu 

noma’lum. Tergov-surishtiruv ishida hech bir jinoyat qonuniy asoslar bilan 

xulosalanmaguncha ish tugatilmaydi. Surishtirishning o‘z qonun-qoidasi, vaqtga 

amal qilish tartibi, muddatlari borki, bu haqida asarda retrospeksiya usulida 

ma’lumot beriladi. Yangi ish haqidagi topshiriqni olgan Sobir Aliyev shunday 

xotirlaydi: Oldingi gal ham Yaltani aylanib kelmoqchi bo‘lib ”Endi jo‘naymiz, deb 

turishganda jinnixonadagi ish ochilib qoldi. Juda g‘alati, bosh og‘ritadigan ish edi. 

Uch oy – yozning deyarli hammasi shu ishni tekshirishga ketdi. Yalta olis yulduzdek 

olisda miltillab qolaverdi. O‘shanda bir tasodif sabab bo‘ldi-yu, kasalxonaning bosh 

hamshirasi so‘roq paytida ikkita ro‘molcha ishlatdi. Bittasi juda g‘alati, kapitan izlab 

yurgan to‘r ro‘molcha edi. Keyinchalik shu ro‘molcha kasalxona territoriyasidagi 

yashirin sexga, undan esa respublikaning turli rayonlariga jo‘natilgan million-

million metr kashtalarga olib bordi. Lekin shungacha ozmuncha ter to‘kildimi?” 

[4.13]. Bu eslatma bizga sodir etilgan har qanday jinoyat turidan qat’i nazar – 

qonuniy talab asosida ochilishi shartligini ko‘rsatadi. Ikkinchidan, ishni ochishda 

har bir narsa ahamiyatli, hatto kichik detal ham muhim o‘rin tutishini anglatadi. 

Uchinchidan, yangi ish qaysidir jihati bilan oldin sodir etilgan ishlarga qiyoslanib, 

ma’lum yondashuv, xulosalar qilishga yordam beradi.    

2. Rashk tufayli xotinini o’ldirgan kishi voqeasi.  

E’tibor qilsak, qissada retrospeksiya priyomi jinoyatni fosh qilish vazifasini bajaruvchi 

huquq-tartibot organi xodimlari faoliyatining  real harakatlari asosi sifatida berilgan. Negaki, 

yakuniga yetgan har qanday jinoyatning zamon nuqtayi nazaridan boshlanishi bo‘ladi. Oxirgi 

nuqtada turgan odam haqiqatni bilish uchun tabiiy ravishda boshlang‘ich nuqtani ham 

ko‘rmog‘i lozim. Shu ma’noda, asarda qotillik jinoyati oqibati ma’lum, biroq ro’y berish 

sabablari aniq emas. Qissasini o’rganish jarayonida talabalar oqibatdan sababni izlashga 

tushadilar. Qotillik sodir etilar ekan, albatta, uning obyekti ham bo‘ladi. Obyekt bilan birga 

uning bu ishga qo‘l urishiga sabab bo‘lgan omillar ham mavjud. Na’matak butalari orasidan 

topilgan taxminan 28 yoshlardagi juvonning jasadida ko’kargan joylar, qon va pichoq izlarining 

mavjudligi jinoyat alomatlarini tasdiqlaydi. Bu holni ko’rgan kishida tabiiy ravishda “Bu ishni 

kim qildi va nega?” degan savol tug‘iladi. Qotillik alomatini ko‘rgan militsiya katta kapitani 

S.Aliyevda ham bu ish kim tomonidan va nima sababdan amalga oshirilgani xususida bir qancha 

taxminlar paydo bo‘ladi. Savol ortidan esa gumon va taxminlar tug’iladi. Kapitanda dastlab, “Bu 

o‘g‘rilik va talonchili natijasi,” – degan fikrga keladi. Munisxonning fe’lini, uning tillaga o‘chligini 

yaxshi bilgan kitobxon yurist-talabalar ham bu fikrga qo‘shiladi. Ammo tekshiruv jarayonlarida 

aniqlik kiritilishicha, Munis Saidovaning hech qanday buyumlari yo‘qolmagan. Mas’ul xodimlar 

tomonidan barcha buyumlar tekshirilib, ish hujjatlariga kiritilgach, buyumlar protsessual 

tartibda xaltachalarga solinib, muhrlanib, olib qo‘yiladi. Demak, mazkur jinoyat buyumlar olib 

ketilmaganiga ko‘ra o‘g‘rilik va talonchilik oqibati emas. Birinchi taxmin asoslar bilan rad 

etiladi.  

Keyingi gumon Munis Saidovaning turmush o‘rtog‘i Rahim Saidovga qaratiladi. U 

xotinini rashk tufayli o‘ldirgan bo‘lishi mumkin. Bunday jinoyat hayotda ko‘p uchraydi. R.Saidov 

xotini Munisxonni juda ham sevardi. Munisxon esa oxirgi vaqtlarda o‘zgarib qolgan edi. Turli 

qimmatbaho sovg‘a-salomlarga o‘chlik uni tobora o‘z domiga tortib bormoqda edi. Rahim 

Saidov kuz kunlarining birida ishdan erta qaytdi. Munisxon esa uyda yo‘q edi. Qorong‘u tusha 

boshlasa ham Munisxondan darak bo‘lmaydi. Bir vaqt Rahim Saidov derazaning bir tabaqasini 

ochib, daraxtdan bir-ikkita barg tushishini kuzatib turganda uy oldiga “Pobeda” kelib to‘xtaydi. 

Undan Munisxon qo‘lida paket bilan tushadi. So‘ng kulib haydovchi bilan xayrlashib, uyga 

kiradi. Lekin Rahim Saidov haydovchining yuzini ko‘rmaydi. Uyga kirgach Munisxonning o‘zi 

haydovchi magazinchi Anatoliy Nazarovich ekanligini aytib beradi. Balki Rahim Saidov 

Munisxonni undan rashk qilib o‘ldirib qo‘ygan bo‘lishi mumkin. Bu taxmin Kapitan Aliyevning 

ham xayolidan o’tadi va u o’sha ishni xotirlash orqali yangi gumonni quvvatlantiradi: “Bundan 

roppa-rosa olti yil avval Sobir Aliyev rayon militsiya bo’limida ishlab yurganida ToshMIning 

orqasidagi madaniyat va istirohat bog’iga tutashib ketgan “Shanxay” deb nom olgan pastak, 

omonat uylar orasidagi jinko’chalarning birida yosh bir ayolning o’ligi topiladi. O’shanda ham 

qotil uning hech narsasiga – na taqinchoqlariga, na sumkasidagi talay pulga (ayol oziq-ovqat 

magazinida sotuvchi bo’lib ishlardi) tekkan, lekin ashaddiy dushman sifatida butun yerini 

qoldirmagan, urgan, bo‘g‘gan, oxiri boshiga tosh bilan urib o‘ldirgan. Bir oy deganda u topildi. 

Xuddi shu yerda, fojia sodir bo‘lgan joyda qo’lga tushdi. Sababi – rashk. Ayol u bilan bir yilcha 

yurgan, hatto yashagan, keyin boshqa odam bilan turmush qurgan. Yigirma yilga kesilib ketdi” 

[4.17].  

Mazkur junoyat ishini eslash orqali muallif surishtiruv-tergov organi xodimining 

mantiqiy mulohaza yurita olishi kuchli bo‘lishi, har bir ishni oldin ko‘rilgan ishlar bilan 

taqqoslab, to‘g‘ri xulosaga kelishi lozimligini ta’kidlagan.  

3. Yangi yil kechasida xotinini zaharlab o’ldirgan shifokor voqeasi. 

Tergov xodimida bilim, malaka va ko‘nikma bilan birga tajriba asosida shakllangan ichki 

intuitsiya, insonlar psixologyasini bilishi, so‘roq qilinayotgan shaxsning yuz ifodasi, ko‘z 

qarashi, so‘zlashi va o‘zini tutishidan u haqida ma’lum xulosaga kelishi, odamga tashqi qiyofaga 

qarab baho bera olishi lozim. Kapitan Sobir Aliyev ham Rahim Saidovni ko‘rmay turib, undan 

shubhalangan edi. U dastlab yosh juvonning jasadini ko‘rib, ish faoliyatida aynan shu kabi sodir 

etilgan jinoyat ishini eslab, eri rashk tufayli o‘ldirgan bo‘lishi mumkin, degan taxminga keladi. 

Lekin Munisxonning turmush o‘rtog’i Rahim Saidovni ko‘rgandan so‘ng bu fikridan qaytadi. 

Uning olim, ziyoli inson ekani, odam o‘ldirishdek jirkanch ishga qo‘l urmasligiga ichki sezim 

bilan ishonadi. Biroq kapitan Aliyev o‘z ichki ovoziga qarshi argument keltiradi. Bu argument 

ham retrospeksiya asosida ifodalanadi:  “Tuppa-tuzuk odamlar o’z xotinlarini juda puxta o’ylab 

o’ldirganlariga misollar yo’q emas. Obro’li bir vrach shunday qilgan. Bunga ancha bo’ldi. 

Kapitan ko’rgan emas, delosini o’qigan. Yangi yil kechasi ichib o’tirib, zahar bergan. Qizig’i 

shundaki, ertasiga o’zi militsiyaga aytib bergan” [4.36]. Oldin sodir etilgan bu jinoyatni eslash 

orqali kapitan Aliyev ichki intuitsiyasiga ishonib, chiqargan xulosasini rad etadi. Bu orqali 

muallif tergovchi ichki ovozdan ko‘ra aniq faktlarga tayanib ish yuritishi lozimligini uqtiradi. 

Umuman olganda, detektiv asarlarda ko‘p qo‘llanuvchi retrospeksiya usuli tergov-surishtiruv 

amaliyotining asosiy elementi hisoblanadi. Tergov harakatlari mazmuni doim real holat, 

vaziyat, so‘nggi nuqtadan boshlang‘ich nuqta tomon harakatlanadi va retro – o‘tgan voqealarni 

eslash, o‘rganish asosida ochiladi.  Bu o‘ziga xos murakkab jarayonda so‘nggi holat, voqelikka 

doir ko‘plab axborot, faktik ma’lumotlar olinadi, saralanadi, tahlil qilinadi, qiyoslanadi, 

baholanadi  va shu asosda xulosalanadi. Shuningdek, detektiv asar o‘quvchida taxmin qilish, 

izlanish istagini uyg‘otadi va asardagi izquvar-tergovchi bilan yonma-yon harakat qilishga 

undaydi.  

Xulosalar. Xullas, “Yoz yomg‘iri” qissasida kapitan Sobir Aliyevning retro-xotiralari  

asosida  jinoyatning yuzaga kelish sabablari tahlil etilgan. Bu axborotlar yurist-talabalarni faol 

fikrlashga undaydi. Ularning har qanday jinoyat ishini oldin sodir etilgan o‘xshash ishlar bilan 

qiyoslash va shundan kelib chiqib xulosa chiqarish, tergov harakatini yo‘naltirish kabi muhim 

jihatlarni bilishiga yordam beradi.  Asardagi jinoyat protsessiga aloqador retro eslatmalar 

yurist-talabalarning surishtiruv-tergov organi xodimlari qanday kasbiy ko‘nikmalarga ega 

bo‘lishi kerakligi, ishni olib borish tartibi va usullari haqidagi bilimlarini boyitadi. Shuningdek, 

talabalarning muammoni izlash, uni belgilariga qarab topish, to‘g‘ri qaror qabul qilish, jinoyat 

olami argolari va uning o‘ziga xos belgilari, mazmunini bilish; jinoyatlarni tasniflash ularga 

huquqiy baho berish;  qahramonlar nutqi, voqealar bayoni orqali davr huquq tizimi haqida 

xulosa qilish; asardagi ijtimoiy-huquqiy voqelikni bugungi kun bilan qiyoslash va 

xulosalashlariga  imkon beradi. 

